
Монгол Улсын Их Хурлын 8 дахь удаагийн сонгуулиар байгуулагдсан 
Улсын Их Хурлын анхдугаар чуулганы 

Боловсрол, соёл, шинжлэх ухаан, спортын байнгын хорооны 
2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Д.Сарангэрэл ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 17 цаг 00 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Г.Амартүвшин, Т.Аубакар, Х.Ганхуяг, Г.Дамдинням, Д.Өнөрболор, Н.Учрал, Ж.Чинбүрэн.
Нэг.Байнгын хорооны даргыг сонгох тухай 

Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Ш.Ариунжаргал, Р.Болормаа, Ж.Чимгээ, Б.Төгсцэнгэл, референт А.Болортуяа нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Ж.Мөнхбатыг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно. 


Д.Сарангэрэл: Боловсрол, соёл, шинжлэх ухаан, спортын байнгын хорооны даргаар Улсын Их Хурлын гишүүн Ж.Мөнхбатыг сонгохыг дэмжье гэсэн санал хураалт явуулъя.


Зөвшөөрсөн:
11

Татгалзсан:

  0

Бүгд:


11

100 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 5 минут үргэлжилж, 18 гишүүнээс 11 гишүүн ирж, 61.1 хувийн ирцтэйгээр 17 цаг 05 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,  

УЛСЫН ИХ ХУРЛЫН ГИШҮҮН                                           Д.САРАНГЭРЭЛ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                           Д.УЯНГА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ 
2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Сарангэрэл: Боловсрол, соёл, шинжлэх ухаан, спортын байнгын хорооны хуралдаан ирц бүрдсэн учраас эхэлж байна. Ирвэл зохих 18 гишүүнээс 11 гишүүн ирсэн байна. Иймд 2020 оны 7 дугаар сарын 09-ний өдрийн хуралдаан нээснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя. Байнгын хорооны даргад нэр дэвшүүлэх тухай асуудал байна. Хэлэлцэх асуудал дээр өөр саналтай гишүүд байна уу? Алга байна. Хэлэлцэх асуудалдаа оръё. Байнгын хорооны даргад нэр дэвшүүлэх тухай асуудал. Байнгын хорооны даргад Байнгын хорооны гишүүдийн дотроос олонхын саналаар нэр дэвшүүлнэ. Улсын Их Хурал дахь Монгол Ардын намын бүлгээс Байнгын хорооны даргад нэр дэвшүүлэх талаар танилцуулна. 
Байнгын хорооны даргад нэр дэвшүүлэх талаар танилцуулгыг Улсын Их Хурал дахь Монгол Ардын намын бүлгийн дарга Тогтохсүрэн гишүүн танилцуулна. 
Д.Тогтохсүрэн: Баярлалаа. Боловсрол, соёл, шинжлэх ухаан, спортын байнгын хорооны гишүүдийн өдрийн амгаланг айлтгая. Байнгын хороо бол Улсын Их Хурлын гол бүтцийн байгууллага. Улсын Их Хурал дахь Монгол ардын намын бүлгээс Байнгын хорооны даргад Улсын Их Хурлын гишүүн Жамъянгийн Мөнхбатыг нэр дэвшүүлж байгаа. Жамъянгийн Мөнхбат гишүүн 1997 онд Архангай аймгийн 10 жилийн дунд сургууль, 2002 онд Монгол Улсын Их сургуулийг улс төр судлаач мэргэжлээр төгссөн. 2002 оноос хойш төрийн албанд ажиллаж байгаа. 2016 оноос Улсын Их Хурлын гишүүнээр сонгогдон ажиллаж байна. 2016-2017 онд Засгийн газрын гишүүн-Монгол Улсын сайд, Засгийн газрын Хэрэг эрхлэх газрын дарга, 2020 оноос Улсын Их Хурлын гишүүнээр 2 дахь удаагаа сонгогдон ажиллаж байгаа. 
Ажлынх нь туршлага, мэргэжил, боловсролыг нь харгалзан тус Байнгын хорооны даргад Монгол ардын намаас нэрийг нь дэвшүүлж байгаа юм. Байнгын хорооны гишүүд та бүгдийг дэмжиж, хэлэлцэн шийдвэрлэж өгөхийг хүсье. Баярлалаа. 
Д.Сарангэрэл: Тогтохсүрэн даргад баярлалаа. Байнгын хорооны даргад нэр дэвшүүлэх талаар өөр саналтай гишүүн байна уу? Алга байна. Байнгын хорооны даргад нэр дэвшигч Жамъянгийн Мөнхбатаас асуулт асуух гишүүн байна уу? Алга байна. Нэр дэвшигчид санал хэлэх гишүүн байна уу? Алга байна. Гишүүд асуулт асууж, үг хэлж дууслаа. Дарааллаараа тийм байна. 
Улсын Их Хурлын гишүүн Жамъян овогтой Мөнхбатыг Боловсрол, соёл, шинжлэх ухаан, спортын байнгын хорооны даргад нэр дэвшүүлэх нь зүйтэй гэсэн томьёоллоор санал хураая. Санал хураалт. Улсын Их Хурлын гишүүдийн 90,9 хувийн саналаар Жамъянгийн Мөнхбатыг Боловсрол, соёл, шинжлэх ухаан, спортын байнгын хорооны даргаар томилж байна. Нэр дэвших асуудал дэмжигдлээ. Ингээд Жамъянгийн Мөнхбатад гишүүдийнхээ нэрийн өмнөөс баяр хүргэж байна. Байнгын хорооны санал, дүгнэлт Улсын Их Хурлын тогтоолын төслийг чуулганы нэгдсэн хуралдаанд оруулна. Санал, дүгнэлтийг Улсын Их Хурлын гишүүн Мөнхцэцэг танилцуулна. 

Өнөөдрийн хэлэлцэх асуудал дуусаж байна. Хуралдаанд идэвхтэй оролцсон гишүүддээ баярлалаа. Баяртай. Сайхан амраарай. Адъяасүрэн гишүүн дэмжсэн байна. Адъяасүрэн гишүүний дэмжсэн гэдгийг протоколд оруулъя. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

